
C R Y N O D E B  G W E I T H R E D O L
Yn 2014-15, gwelwyd llwyddiant parhaus ac ymrwymiad o’r newydd i gefnogi diwylliant ffilm cynaliadwy, arloesol a 
chynhwysol yng Nghymru.

Gan weithredu’n rhagweithiol, roedd ein gwaith yn cynnwys prosiectau ymchwil a mentrau sy’n archwilio’r rôl y gall ffilm 
chwarae wrth fynd i’r afael â thlodi, diweithdra, a’r diffyg amrywiaeth o ran rhywedd a hil ac amrywiaeth economaidd-
gymdeithasol sy’n dal i fod yn bresennol yn ein diwydiannau creadigol heddiw. Bydd yr hyn a ddysgom yn parhau i 
gyfarwyddo ein gwaith i’r dyfodol, a sut orau i wasanaethu pobl a diwylliant Cymru.

Y S B R Y D O L I  I  D D Y S G U

Hanfodol, o oedran cynnar, yw’r arfer o ysbrydoli i ddysgu, a dyfarnodd Ffilm Cymru Wales oddeutu £55,000 i brosiectau 
addysg ffilm, gan ddenu cyllid ychwanegol gan drydydd partïon. Canolbwyntiai’r prosiectau ar bobl ifanc a hŷn, gan 
gynnwys rhai nad ydynt mewn addysg, cyflogaeth na hyfforddiant, a rhai sydd ag anghenion addysgol arbennig. O fynd 
i’r afael â homoffobia ar iard yr ysgol, i feithrin hyder ac ysbrydoli’r genhedlaeth nesaf o wneuthurwyr ffilm, mae ein 
cymorth addysgol wedi cynnig dealltwriaeth a chyfleoedd newydd i bawb.

C Y R R A E D D  C Y N U L L E I D F A O E D D

Hefyd yn 2014-15, gwelwyd amrywiaeth fawr o ffilmiau annibynnol ac arbenigol yn cyrraedd cynulleidfaoedd yng 
Nghymru, gyda 1,267 o ffilmiau wedi’u dangos i 184,726 o bobl ledled y wlad. Llwyddwyd i gynnig y dewis a’r mynediad 
ehangach hwn i ffilmiau annibynnol, gan gynnwys sinema’r byd a ffilmiau LGBT drwy’r amrywiaeth eang o sinemâu, 
canolfannau’r celfyddydau a gwyliau ffilm a gefnogir gan Ffilm Cymru Wales, yn ogystal ag amrywiaeth o ddigwyddiadau 
arbennig a dangosiadau untro hynod boblogaidd a fu’n tanio’r dychymyg. 

C E F N O G I  D O N I A U

Cafodd y wythïen gyfoethog o ddoniau adrodd stori a chreu ffilmiau sydd yng Nghymru gymorth ychwanegol, nid yn 
unig drwy’r £320,000 o gyllid datblygu a ddyfarnwyd gan Ffilm Cymru Wales yn 2014-15, ond hefyd drwy hyfforddiant 
ymarferol, mentora a chymorth datblygu gyrfa a gyflwynwyd gan BFI NET.WORK Cymru. Wrth gefnogi gyrfaoedd addawol 
awduron, cyfarwyddwyr a chynhyrchwyr newydd, nod Ffilm Cymru Wales yw rhoi amrywiaeth o leisiau newydd i’r 
diwydiant Ffilm yng Nghymru. Hefyd, drwy gynllun Sinematig gwelwyd seren Submarine, Craig Roberts, yn eistedd yn 
gyfforddus yn sedd y cyfarwyddwr wrth iddo saethu ei ffilm gyntaf fel cyfarwyddwr, Just Jim, gan ddod â llymaid o ddŵr 
pefriog Hollywood i’w dref ei hun, Maesycwmer.  

A D E I L A D U  B U S N E S A U

Bu Ffilm Cymru Wales yn cynorthwyo cwmnïau a phrosiectau i gynyddu eu cynulleidfaoedd a’u refeniw, drwy gynllunio ar 
gamau cynnar i nodi a thargedu cynulleidfaoedd, ac adeiladu rhwydweithiau gyda sectorau perthnasol fel cerddoriaeth, 
gemau, cyhoeddi ac addysg.

Yn dilyn ei dangosiad cyntaf yn Sundance, lle’r enillodd wobr, carlamodd ffilm Dark Horse yn ei blaen gan gipio calonnau 
ledled y byd, diolch i gyllid dosbarthu gan Ffilm Cymru Wales. Yn sgil y dyfarniad ategol, cafodd dangosiad y ffilm yn y 
Coed Duon, yng nghymoedd y de, ei ddarlledu’n fyw i sinemâu ledled Prydain. Darparwyd cymorth ychwanegol i’r ffilm 
ddogfen gerddoriaeth, Orion: The Man Who Would Be King, drwy edrych yn fanwl ar ymchwil i’r gynulleidfa mewn 
partneriaeth â REACT; ac i ffilm arswyd steilus Red and Black, Don’t Knock Twice, wrth iddynt baratoi i greu estyniad ar 
ffurf gêm o’r cychwyn.

Mae bwrw golwg yn ôl dros y flwyddyn nid yn unig yn taflu goleuni newydd ar wersi newydd a chyflawniadau, ond mae 
hefyd yn cynnig dealltwriaeth newydd wrth inni fwrw golwg ymlaen ar ddyfodol Ffilm Cymru Wales.

Enillydd Gwobr y Gynulleidfa am Ffilm 
Ddogfen Sinema’r Byd yng Ngŵyl Sundance

B W R W  G O L W G  Y M L A E N
Dros yr ychydig flynyddoedd nesaf, bydd newidiadau i’r amgylchedd diwydiannol, creadigol ac arian cyhoeddus yn rhoi 
pwysau gwirioneddol ar ddulliau traddodiadol busnesau ffilm o weithredu, yn ogystal â llawer o feysydd eraill ym myd 
diwylliant a masnach greadigol.

Dyma flynyddoedd olaf refeniw DVD a theledu daearol, a fu’n gyrru 25 mlynedd o dwf cymharol. A hyd yma, ni lwyddodd 
Fideo-Ar-Alw i brofi ei fod yn ddull addas i gynnal diwydiant ffilm amrywiol.

Felly pam fod Ffilm Cymru Wales yn teimlo’n optimistaidd?

Mae rhan gyntaf yr ateb yn syml: ni fu Cymru erioed yn arbennig o lwyddiannus yn yr hen system.  Anodd o’r blaen fu 
adeiladu diwylliant ffilm deinamig yma, am amryw resymau: diffyg seilwaith; rhaniadau daearyddol ac economaidd-
gymdeithasol o ran mynediad i ddiwylliant; diffyg hyfforddiant i gyd-fynd â’r galw brig mewn gweithgarwch cynhyrchu; a 
diffyg cynhyrchu cynaliadwy, wrth i lanw a thrai buddsoddiadau gan gynyrchiadau o’r tu allan gael eu lleoli yma.  

Anodd fu adeiladu cynulleidfaoedd amrywiol a chaniatáu ar gyfer creu sylfaen fusnes gynaliadwy. Nid yw Cymru ar ei 
phen ei hun yn hyn o beth. Daeth llawer iawn o dystiolaeth i’r amlwg dros y flwyddyn ddiwethaf, ledled Prydain ac yn 
rhyngwladol, a ddangosai cymaint mae llwyddiant yn y cyfryngau a’r celfyddydau wedi’i gyfyngu’n eithriadol i grŵp 
cymdeithasol bach o ddynion gwyn, cymharol freintiedig, sy’n seiliedig mewn prifddinasoedd a chanolfannau ffilm sydd 
wedi hen ennill eu plwyf.

Bu Ffilm Cymru Wales yn brwydro’n erbyn y math hwn o elitaeth ers blynyddoedd lawer, ond buom yn gweithio’n galed 
i droi’r dŵr i’n melin ein hunain a manteisio ar gyfleoedd digidol newydd.  

Gan ddatblygu o lawr gwlad, rhown gymorth i ddoniau a chwmnïau cynhenid – awduron, cyfarwyddwyr a chynhyrchwyr 
sy’n creu Eiddo Deallusol newydd, a chyfleoedd hyfforddiant i ddatblygu criwiau.  Dyma fu’n ganolbwynt i’n gwaith 
drwy’r blynyddoedd, ac mae hyn bellach yn dwyn ffrwyth ac yn cynorthwyo ac ategu mentrau gan sefydliadau eraill, 
megis Cronfa Fuddsoddi’r Cyfryngau, Llywodraeth Cymru, drwy Pinewood, a agorodd y drws i ffilm Don’t Knock Twice, 
gan gwmni lleol Red and Black, i gael ei datblygu a’i chydariannu gan Ffilm Cymru Wales.

Yn fewnol, adeiladwyd tîm deinamig gennym sy’n ymroddedig i greu diwylliant ffilm weithgar yng Nghymru.   Ac 
ychwanegwyd arbenigedd newydd i’n bwrdd, sy’n cwmpasu arloesedd digidol, addysg, cynhyrchu traws-gyfryngau, 
cyfraith Eiddo Deallusol a datblygu cynulleidfa.

Cred Ffilm Cymru Wales mewn gweithio’n agos mewn partneriaeth er mwyn cyrraedd nodau ar y cyd, a byddwn yn 
cydweithio’n agos â phob lefel o lywodraeth, Cyngor Celfyddydau Cymru, grwpiau cymunedol, sefydliadau diwylliannol, 
academia a busnesau, gan gynnwys parhau i roi pwyslais ar weithio rhyngwladol.

O ran cynulleidfaoedd, byddwn yn adeiladu ar ein gwaith gyda Ffilm yn Afan – gwaith a ddenodd gydnabyddiaeth 
ryngwladol ac a ddefnyddiai ffilm yn offeryn i ymgysylltu’n gymdeithasol, ar y cyd â sgiliau, er mwyn annog adfywio.  
Dyma fodel sy’n cael ei addasu a’i drosglwyddo i ardaloedd eraill ledled Cymru, ac mae Cymdeithasau Tai yn dangos 
diddordeb arbennig ynddo.

Byddwn yn cynyddu ein hymdrechion i ddenu cynulleidfaoedd iau, gan gydweithio’n agos â phartneriaid megis 
Cymdeithasau Tai, Into Film a Rhwydwaith Cynulleidfaoedd Ffilm BFI mewn digwyddiadau addysg ac yn y gymuned. A 
defnyddiwn bob cyfrwng digidol a chymdeithasol sydd ar gael i gynyddu cyfranogiad a rhyngweithio ledled y wlad. 

Wrth gwrs, caiff cynulleidfaoedd amrywiol eu denu gan ffilmiau amrywiol sy’n adlewyrchu eu realaeth hwy – ac mae 
hynny’n galw am sylfaen fusnes gref a chynaliadwy.

Buom yn arloeswyr yn ein dulliau newydd o gynhyrchu, creu Eiddo Deallusol a strategaethau datblygu cynulleidfaoedd. 

Caiff ein ffordd o feddwl ei grynhoi ym Magnifier, ein dull o ddatblygu prosiectau a busnesau ar y cyd y bu cynhyrchwyr 
yn ei ddefnyddio yn llawn brwdfrydedd. Bydd cyfnod nesaf y cynllun yn adeiladu momentwm pellach wrth ddatblygu 

Y R  Y M A D A W I A D

Gareth Bryn (Hinterland) yn cyfarwyddo ei ffilm 
hir gyntaf gyda Severn Screen, Caerdydd

rhwydweithiau traws-sector, dysgu o’r hyn a ddysgwyd, a datblygu ffrydiau refeniw newydd.  Rydym hefyd yn 
ymateb i ddiddordeb rhyngwladol a ddangoswyd yn y cynllun hwn.

Mae datblygu cynulleidfa, busnesau a phrosiectau oll yn rhan o gyfanwaith rhesymegol unigol y credwn sydd yn ein 
rhoi mewn sefyllfa gref, waeth ba mor heriol y gallai’r dyfodol fod.

Mae’r gwelliannau rhyfeddol yn ein harferion cyfathrebu, gan gychwyn gyda’n presenoldeb llawer gwell ar y we ac 
yn y cyfryngau cymdeithasol, yn ogystal â’r anogaeth a ddaw o rannu data rhwng cymheiriaid, yn rhan hanfodol o’n 
dull agored o weithio. Croesawn adborth.

Y rheswm go iawn dros fod yn optimistaidd, a’r hyn sy’n gyrru ein gwaith, yw’r doniau newydd a’r syniadau ffres 
a ddaeth i’r amlwg o bob menter. Rydym eisoes yn gweld canlyniadau gwirioneddol ar ffurf ffilmiau arbennig o 
gyffrous a fu’n rhoi Cymru ar y map mewn gwyliau a seremonïau gwobrwyo ledled y byd.

Felly gan fwrw golwg ymlaen, credwn ein bod yn symud tuag at yr hyn a allai fod y cyfnod mwyaf cyffrous ar gyfer 
cynnwys ffilm a chlyweledol yn hanes Cymru.

Ac rydym yn gweithio i sicrhau y gall pawb yn y genedl fwynhau’r daith.

Michael Gubbins
Cadeirydd, Ffilm Cymru Wales

G W N E U D
D A T B L Y G U

 - M W Y  N A  £ 3 2 0 , 0 0 0  I  G Y N O R T H W Y O  C A M A U  D A T B l Y G U  C Y N N A R 
D O N I A U  C R E U  F F I L M I A U  Y N G  N G H Y M R U

 - 2 3  O  B R O S I E C T A U  W E D I ’ U  H A R I A N N U

Parhaodd Ffilm Cymru Wales â’r arfer hanfodol o roi cymorth ar gamau cynnar i wneuthurwyr ffilm yng Nghymru, gan 

ychwanegu prosiectau amrywiol newydd i’r garfan.

Dyfarnwyd cyllid i Severn Screen i gynhyrchu addasiad i’r sinema o nofel hynod ddigri Catrin Dafydd, Random Deaths 

and Custard, sy’n dilyn hanes merch yn ei harddegau sy’n ceisio osgoi helbulon bywyd personol cymhleth a damweiniau 

angheuol sy’n taro ar hap. 

Rhoddwyd mwy na £24,000 o gymorth datblygu i Milkwood Productions ar gyfer y prosiect gwyddonias cysyniadol, The 

Existence of Liberty White. Wedi’i osod yn y dyfodol, lle mae trosglwyddo’r ymwybod yn bosibl, ond yn anghyfreithlon, 

mae menyw’n canfod bod ei chorff wedi’i ddwyn a’i hymwybod wedi’i lanlwytho i ôl-fywyd digidol. Yn sgil cyllid Ffilm 

Cymru Wales, caniatawyd i’r cyfarwyddwr Nick Parish a’r cynhyrchydd Zack Winfield saethu rhagflas i helpu i ddenu cyllid 

cynhyrchu a chast serennog ar gyfer y ffilm wyddonias arbennig hon. 

Dyfarnwyd cyllid datblygu hefyd i Concrete Plans, ffilm gyffro ddygn wedi’i gosod ym Mannau Brycheiniog, ffilmiau 

dogfen hir The Boy Who Changed America a London Recruits, yn ogystal â The Saviours, ffilm gyffro i’r arddegau wedi’i 

gyrru gan ferched, a gaiff ei hysgrifennu gan Rosie Toner a Jonathan Barraclough, a’i chynhyrchu gan Kathy Spiers.

T H E  E X I S T E N C E  O F  L I B E R T Y  W H I T E

Ffilm wyddonias steilus sydd wrthi’n cael ei 
datblygu ar hyn o bryd gan Milkwood Productions



B F I  N E T. W O R K
C Y M R U

B A M E  l A U N C H P A D

O C C U P A T I O N  -  F I V E  S O N G S  T O  S H A K E  T H E  W O R l D

C Y N L L U N  F F I L M I A U  B Y R I O N  B A N N A U

 - M W Y  N A  £ 2 5 , 0 0 0  W E D I ’ I  R O I  I  D D O N I A U  A D D A W O l  I  H E l P U 
E U  D A T B l Y G I A D  P R O F F E S I Y N O l  P A R H A U S

 - 2 0  O  W N E U T H U R W Y R  F F I l M  N E W Y D D  W E D I ’ U  C E F N O G I

Mae BFI NET.WORK Cymru yn cynnig hyfforddiant ymarferol pwrpasol, mentora a chyllid hyblyg i’r gymuned amrywiol o 

ddoniau addawol ym maes creu ffilm yng Nghymru.

 

Mae hyn yn cynnwys cyfres o ddigwyddiadau hyfforddiant Launchpad sy’n cynnwys sgyrsiau gan arbenigwyr, gweithdai 

i ddoniau a sesiynau trafod agored. Eleni, cynhaliwyd digwyddiad Launchpad hynod boblogaidd i wneuthurwyr ffilm 

BAME, ac roedd y siaradwyr yn cynnwys yr awdur-gyfarwyddwr CampbellX, Deborah Sathe o Film London, a Calum Gray 

o Independent Film Group.

  

Bu i BFI NET.WORK Cymru hefyd lansio cynllun Bannau mewn partneriaeth ag Edicis. Derbyniwyd rhagor na 90 o 

geisiadau yn y rownd gyntaf, a dewiswyd naw prosiect i’w cyllido. Dyma garfan gyffrous o ffilmiau byr sy’n cwmpasu 

drama swrrealaidd, gwyddonias, comedi tywyll a dogfen i godi’r galon, gan adlewyrchu diwylliant a thirwedd cyfoethog 

Cymru. Mae’r ffilmiau byr a gaiff eu cynhyrchu’n fuan yn cynnwys Concrete Jungle, wedi’i chyfarwyddo gan enillydd 

gwobr Tribeca, Rungano Nyoni, a’i hysgrifennu gan Bethan Marlow, ac yn dilyn y ffilm a enillodd iddo wobr Iris, bydd Jay 

Bedwani yn creu ffilm ddogfen ar ganwr teyrnged Elvis hoyw, Pink Suede Shoes. 

Eleni, bu BFI NET.WORK Cymru yn gweithio mewn partneriaeth ag Opera Cenedlaethol Cymru a chydweithfa gelf The 

Space i ysgwyd y byd gydag Occupation. Dyma brosiect arloesol trawsgyfryngol a archwiliai themâu cyfoes, gan ddwyn 

ynghyd gantorion fel Cerys Matthews a doniau addawol ym myd creu ffilm, i gynhyrchu pump o fideos cerddoriaeth i 

gyd-redeg ag argyfyngau, protestiadau a gwrthsafiadau wrth iddynt ddigwydd ledled y byd. Rhyddhawyd y gwaith ar 

wefan Occupation a’i rannu ar draws sianeli’r cyfryngau cymdeithasol er mwyn gwahodd dadl gyhoeddus, a chyflwyno’r 

syniadau a’r ffurfiau hyn ar gelfyddyd i gynulleidfaoedd newydd.

Rhoddwyd cyfle i sgriptwyr Cymraeg ddysgu gan sgriptwyr teledu rhyngwladol llwyddiannus, fel awduron Mad Men 

a Borgen, drwy gynllun arloesol y Labordy. Mewn partneriaeth â Llenyddiaeth Cymru, Creative Skillset Cymru, S4C a 

Chyngor Celfyddydau Cymru, cyflwynodd BFI NET.WORK Cymru gwrs preswyl yn Nhŷ Newydd, Gwynedd, i feithrin doniau 

sgriptio Cymru drwy roi’r sgiliau a’r wybodaeth sydd eu hangen i bedwar o sgriptwyr, gan gynnwys Fflur Dafydd a Bethan 

Marlow, er mwyn iddynt lwyddo ar blatfform rhyngwladol o’r safon uchaf.

G W N E U D
C Y N H Y R C H U
1 2

 - 1 1  O  B R O S I E C T A U  W E D I ’ U  H A R I A N N U

 - M W Y  N A G  £ 8 0 0 , 0 0 0  W E D I ’ I  D D Y F A R N U  I  H E l P U  C W M N Ï A U  F F I l M 

I  S Y M U D  E U  P R O S I E C T A U  Y M l A E N  I  G A M  C Y N H Y R C H U

Stori wir, ryfeddol yw Dark Horse am gymuned lofaol yng Nghymru, a chafodd sylw rhyngwladol yng Ngŵyl Ffilm Sundance 

ym mis Ionawr 2015. Gan ennill clod y beirniaid yn ogystal â Gwobr y Gynulleidfa am Ffilm Ddogfen Sinema’r Byd, mae’r 

ffilm hon gan Louise Osmond yn adrodd yr hanes ysgogol am weithwraig tŷ tafarn mewn pentref glofaol yn ne Cymru 

sy’n mynd ati i fagu ceffyl rasio ar ei rhandir, a sut aeth hwnnw’n ei flaen i fod yn bencampwr. 

Rhyddhawyd drama Dylan Thomas, Set Fire to the Stars, yn sinemâu Prydain eleni, yn dilyn Dangosiad Cyntaf y Byd yng 

Ngŵyl Ffilm Ryngwladol Caeredin. Gyda Celyn Jones yn serennu fel y bardd enwog o Gymro, ochr yn ochr ag Elijah Wood, 

sy’n enwog am ei rôl yn Lord of the Rings, bu i’r ffilm droi Abertawe yn strydoedd Efrog Newydd y 50au dan eira. Cafwyd 

trac sain gwreiddiol gan seren Super Furry Animals, Gruff Rhys. 

Ffilm arall a gynhyrchwyd ac a gyhoeddwyd yng Nghymru eleni oedd dehongliad grymus a gweledol Kevin Allen o Under 

Milk Wood / Dan y Wenallt gan Dylan Thomas. Gyda Rhys Ifans a Charlotte Church yn serennu, cafodd y ffilm hynod 

swrrealaidd ac erotig ei saethu yn Gymraeg ac yn Saesneg, a’i dangos mewn sinemâu ledled Cymru cyn iddi gael ei 

darlledu ar S4C dros y Nadolig.

Dyfarnwyd arian cynhyrchu i Don’t Knock Twice, i ddilyn ymlaen o ffilm wyddonias lwyddiannus The Machine gan Red 

and Black Films. Caiff y ffilm arswyd oruwchnaturiol ei chyfarwyddo gan Caradog James a’i chynhyrchu gan John Giwa-

Amu, ac yn serennu ynddi fydd Katee Sackhoff (Battlestar Galactica, Oculus) a fydd yn portreadu mam wedi’i llethu gan 

euogrwydd wrth iddi orfod dod o hyd i’r gwirionedd ofnadwy sy’n sail i’r hanesyn celwydd golau am wrach ddialgar. 

Cafodd y prosiect ei gefnogi o’r camau datblygu cynnar gan Ffilm Cymru Wales, ac yn ei thro, dyma un o’r ffilmiau 

cyntaf i ddenu cyllid gan gronfa gyfryngau newydd Pinewood Wales, a’r ffilm fwyaf erioed i gael ei hariannu’n llawn yng 

Nghymru. 

Cafodd dau o brosiectau Sinematig Ffilm Cymru Wales eu cynhyrchu eleni, gyda The Lighthouse, gan Chris Crow, yn 

cael ei saethu ar set wedi’i chreu’n arbennig ar ei chyfer ym Mae Caerdydd, a Just Jim, sef ffilm gyntaf Craig Roberts fel 

cyfarwyddwr, yn cael ei saethu yn ei dref ei hun, Maesycwmer, gyda seren Hollywood, Emile Hirsch yn actio ynddi.

U N D E R  M I l K  W O O D
Dehongliad radical Kevin Allen o destun 
clasurol Dylan Thomas, gyda Rhys Ifans a 
Charlotte Church yn serennu.



w w w . f f i l m c y m r u w a l e s . c o m

G W E L D
S I N E M Â U ,  G W Y L I A U  A  D I G W Y D D I A D A U  A R B E N N I G

Yn 2014-15, bu i Ffilm Cymru Wales barhau a’i ymrwymiad i ddarparu i fwy o gynulleidfa fynediad i amrywiaeth ehangach o 

ffilmiau drwy gyllido canolfannau a gwyliau annibynnol yng Nghymru. Mae’r dewis sinematig amrywiol hwn yn cwmpasu 

gŵyl ffilmiau arswyd Aberystwyth – Abertoir, Gŵyl Gwobr Iris sy’n arddangos doniau creu ffilmiau LGBT, a gŵyl Un Byd 

Cymru, sy’n cyflwyno sinema’r byd i gynulleidfaoedd newydd ledled y wlad. Mae eraill yn cynnwys Gŵyl Ffilm Fach 

Caerdydd, Gŵyl Sinema Brydeinig y Gelli a Rhwydwaith Gwyliau Ffilm Ieuenctid Cymru. Y ddwy ŵyl ffilm ieuenctid sy’n 

weddill yw Gŵyl Ffilm Ieuenctid Zoom, sy’n cefnogi gweithgarwch ledled ardal Rhondda Cynon Taf, gyda phenllanw o 

ddigwyddiad yn Theatr Sony, Coleg Pen-y-bont ar Ogwr, a Gŵyl Ffilm PICS, yn Galeri Caernarfon a gynhelir yn y Gymraeg.

Yn ychwanegol at y cyllid craidd sy’n cael ei ddarparu i sinemâu, canolfannau’r celfyddydau a gwyliau, dyfarnodd 

Ffilm Cymru Wales grantiau hyblyg i ddigwyddiadau arbennig er mwyn ychwanegu gwerth i ffilmiau ar gyfer gwyliau a 

chynulleidfaoedd. Roedd y digwyddiadau hyn yn cynnwys tri dangosiad sinema awyr agored untro hynod boblogaidd 

ar arfordir Sir Benfro, a gynhaliwyd gan Theatr Torch, Aberdaugleddau. Bu’r ganolfan yn gweithio mewn partneriaeth 

â’r Ymddiriedolaeth Genedlaethol i gyflwyno ffilmiau clasurol yn nhirwedd hardd Cymru wrth i’r haul fachlud yn haf 

2014. Wrth symud ymlaen, ystyriwn fod gweithgarwch o’r fath yn ymestyn at gymunedau a chynyddu’r cyfle i leoliadau 

ymgysylltu â’u cynulleidfaoedd y tu allan i leoliadau traddodiadol. 

Bu’r gronfa hefyd yn cynorthwyo sinemâu i gynnal dangosiadau arbennig o ffilmiau annibynnol a sesiynau cwestiwn 

ac ateb gyda gwneuthurwyr a chast y ffilmiau, gan gynnwys dod â’r artist a’r gwneuthurwr ffilmiau, Dave McKean (The 

Gospel of Us) i Theatr Mwldan i drafod ei ffilm ddiweddaraf, Luna. Ym mis Rhagfyr 2014, bu i Ganolfan Gelfyddydau 

Chapter yng Nghaerdydd gynnal dangosiad cyntaf y byd o addasiad Cymraeg Kevin Allen o Dan y Wenallt, Dylan Thomas, 

ynghyd â sesiwn cwestiwn ac ateb ddwyieithog gyda’r cyfarwyddwr, a seren y ffilm, Rhys Ifans.

F I L M  I N  A F A N
Cynllun sinema symudol arloesol Ffilm 
Cymru Wales, yn rhoi lle canolog i ffilm 
mewn gwaith adfywio cymunedol

D Y S G U

Mae manteision sylweddol i ffilm fel offeryn addysgiadol i ymgysylltu’n gymdeithasol a datblygu sgiliau. Fel a amlygwyd 

y llynedd yn adroddiad y Farwnes Kay Andrews OBE i Lywodraeth Cymru ar ‘Ddiwylliant a Thlodi’, mae hyn yn arbennig 

o wir mewn cymunedau difreintiedig ac ynysig. Amlygodd yr adroddiad nifer o brosiectau ‘arfer da’, ac rydym yn falch o 

weld ein menter ‘Ffilm yn Afan’ ymhlith y rhestr hon. Mae hyn, ynghyd â’n gwaith parhaus eleni, yn tystio i ymrwymiad 

Ffilm Cymru Wales i ddarparu cyfleoedd addysg, hyfforddiant a chyflogaeth i bawb drwy ffilm.

Yn 2014-15, dyfarnodd Ffilm Cymru gyfanswm o £30,345 i chwe phrosiect addysg ffilm a gynhaliwyd ledled Cymru. 

Mae’r gronfa hon yn parhau â’i hymrwymiad i hybu llythrennedd digidol mewn ardaloedd o angen ac i gyfranogwyr 

o wahanol gefndiroedd economaidd-gymdeithasol, ethnigrwydd, lleoliad ac anableddau. Yn benodol, bu gan ddau 

brosiect – ‘Gweledigaeth a Llais’, prosiect traws-gelfyddydol gan Live Music Now Wales, a ‘Filmability’ gan Zoom Cymru 

– ffocws pwrpasol ar gyfranogwyr sydd ag Anghenion Addysgol Arbennig. Bu’r prosiect ‘NEETS,’ dan ofal Big Learning 

Company, yn darparu hyfforddiant sgiliau ffilm a digidol, yn ogystal â chyngor gyrfaoedd i bobl ifanc yng nghymoedd 

de Cymru yr ystyrir nad oeddynt mewn addysg, cyflogaeth na hyfforddiant. Cynhaliodd The Festivals Company brosiect 

addysg ffilm gwrth-fwlio ledled y wlad, gan greu cyswllt rhwng ysgolion a’r ŵyl ffilm LGBT lwyddiannus, Gŵyl Gwobr 

Iris. Bu Winding Snake yn gwella llythrennedd mewn dwy ysgol wledig yng Nghaerffili gyda phrosiect animeiddio aml-

gelfyddydol ‘Learning to Fly’. I weld enghreifftiau o’r ffilmiau a gynhyrchwyd drwy’r prosiectau addysg hyn, ac mewn 

blynyddoedd blaenorol, dilynwch ein rhestr chwarae Addysg Ffilm ar ein sianel YouTube. 

Mae Ffilm Cymru Wales hefyd yn cynnig cyllid llai a hyblyg i addasu’n gyflym i anghenion ymarferwyr a phrosiectau 

addysg ffilm. Yn 2014-15, roedd y rhain yn cynnwys prosiectau ymchwil a archwiliai dlodi diwylliannol, Anghenion 

Addysgol Arbennig, a nodi’r rhwystrau cyffredin i dderbyn hyfforddiant a chyflogaeth yn y sector ffilm ac yn y diwydiannau 

creadigol ehangach. I sicrhau bod ein canfyddiadau’n gyfoethog, ac yn mynd i’r afael ag anghenion y sector, gofynnom 

i arbenigwyr yn y diwydiant gynnal gwaith ymchwil i annog y sector i rannu eu syniadau a’u tueddiadau. Bydd y gwaith 

ymchwil hwn yn cyfarwyddo sut mae Ffilm Cymru Wales yn llunio, cyflwyno a marchnata mentrau er mwyn meithrin 

cymuned ffilm fwy cynhwysfawr yng Nghymru.

 - ‘ F O O T  I N  T H E  D O O R ’  -   R H A G l E N  H Y F F O R D D I A N T  B W R P A S O l 

N E W Y D D  S Y D D  A R  Y  G W E I l l  I  R A I  S Y ’ N  C Y C H W Y N  Y N  Y  M A E S 

M E W N  A R D A L O E D D  D I F R E I N T I E D I G

Mewn partneriaeth â’r corff addysg cenedlaethol, CBAC, aeth Ffilm Cymru Wales ati i gynhyrchu ‘The Machine: Exploring 

the UK Film Industry,’ sef Adnodd Addysgu Ffilm a Theledu Safon Uwch sy’n archwilio’r gwaith o greu ffilm wyddonias 

lwyddiannus Red and Black Films. Roedd yr adnodd addysg digidol rhyngweithiol a’r DVD yn cynnwys cyfweliad 

cynhwysfawr â gwneuthurwyr y ffilm ynglŷn â sut y daethant â The Machine i fodolaeth, yn ogystal â byrddau stori, 

detholiad o’r sgript a lluniau y tu ôl i’r llen. Gan gwmpasu meysydd datblygu, cynhyrchu, ôl-gynhyrchu a’r modelau 

dosbarthu a marchnata arloesol a ddefnyddiwyd, lluniwyd yr adnodd i roi profiad a dealltwriaeth dda i fyfyrwyr ffilm o’r 

broses o greu ffilm, o’r sgript i’r sgrin. Hyd yma, lawrlwythwyd yr adnodd 7,600 o weithiau.

D A T B L Y G U

C Y F A N S W M  Y R  H O l l  D D Y F A R N I A D A U  D A T B l Y G U  A  R O D D W Y D   £324,088

F F I L M      Y M G E I S Y D D     D Y F A R N I A D

Bach      Dark Arts Films £24,950.00

Random Deaths and Custard   Severn Screen £13,000.00

Graffiti on the Train    Rainy Day Films £20,000.00

The Well     Vox Pictures £13,650.00

Churban     Churban Films £11,400.00

White Island     Severn Screen £10,000.00

The Existence of Liberty White   Milkwood Films £24,999.00

The London Recruits    Barefoot Rascals £10,000.00

Leviathan     Jamie King £14,991.00

Conquest     Dogs of Annwn £18,999.00

Man Time     Dan Films £9,999.00

The Incomers     Ffatti Ffilms £15,500.00

Man Made     Severn Screen £19,000.00

The Boy Who Changed America   Fine Point Films £10,000.00

Mr Smith     Afan Films £10,000.00

Concrete Plans     Perfect Motion £8,250.00

Greenham     Campfire Stories £15,100.00

Mr Burton     Revolution Films £14,750.00

My Haunted House    Gravy Media £13,500.00

Here Be Monsters    Rising Tide £15,000.00

Isle of Cymru     Vox Pictures £15,000.00

Rubberneckers     Chewing Monkey £8,000.00

The Saviours     Up Helly Aa £8,000.00

C Y F A N S W M  Y  D Y F A R N I A D A U  C Y N H Y R C H U  A  R O D D W Y D     £818,060

C Y N H Y R C H U

F F I L M      Y M G E I S Y D D     D Y F A R N I A D

A Dark Song     Samson Films £70,560.00

Don’t Knock Twice    Red and Black Films £150,000.00

Robin Friday     Moonscoop £150,000.00

Under Milk Wood    Ffatti Ffilms £100,000.00

Moon Dogs     Up Helly Aa £50,000.00

Just Jim (supplemental)    Vox Pictures £7,500.00

The Chamber     Fields Park £100,000.00

Dark Horse (distribution)   Picturehouse £20,000.00

Don’t Knock Twice    Red and Black Films £50,000.00

Moon Dogs     Up Helly Aa £110,000.00

Orion (supplemental)    Glimmer Films £10,000.00

G O R W E L I O N  ( B F I  N E T. W O R K )  C P D

P R O S I E C T A U  G O R W E l I O N  ( B F I  N E T. W O R K )

Y M G E I S Y D D     D Y F A R N I A D

Jamie Adams £3,000.00

Angharad Elen £3,000.00

Dave Evans £1,136.00

Dewi Gregory £3,000.00

Sharon Howells £600.00

Maria Morancho £3,000.00

Mathew Owen £3,000.00

Daf Palfrey £3,000.00

Owen Sheers £3,000.00

Leyla Pope £3,000.00

P R O S I E C T       Y M G E I S Y D D    D Y F A R N I A D

Echoes       Phil Rowlands £3,000.00

Glaslyn       Greg Mothersdale £3,000.00

Heart of Darkness     Gerald Conn £3,000.00

High Tide      Jimmy Hay £3,000.00

I Am Not A Witch     Rungano Nyoni £3,000.00

Joe and Katie Are In A Relationship   Matt Redd £3,000.00

Revival        Lucy Cudden £3,000.00

Rock and Roll Spirit      Sam Price £3,000.00

Thinking Cap      Phil Howard Allen £3,000.00

Young Gun      Alex Melhuish £6,000.00

A D D Y S G  –  H Y B L Y G

C Y F A N S W M  Y R  H O l l  D D Y F A R N I A D A U  A D D Y S G  A  R O D D W Y D    £9,779.63

P R O S I E C T        Y M G E I S Y D D   D Y F A R N I A D

Zoom consultancy Cinema Without Walls    Zoom Cymru £200.00

Cultural poverty research and meeting costs / bid support  Richard Newton  £230.00

Film Education Network meeting   £431.30

FIA Evaluation additionals     Trilein  £2,370.00

SEN Project       Lisa Davies Consultancy £3,500.00

Foot in the Door - Creative Skillset    Internal bid £2,003.32

WJEC The Machine Film       Buffoon Film & Media   £1,045.01

A D D Y S G  –  P R O S I E C T

C Y F A N S W M  Y R  H O l l  D D Y F A R N I A D A U  A  R O D D W Y D  I  B R O S I E C T A U  A D D Y S G  £30,345

P R O S I E C T        Y M G E I S Y D D   D Y F A R N I A D

Iris Prize Education      The Festivals Company £9,840.00

Welsh Film iBooks      Chapter Arts Centre £2,645.00

Learning to Fly        Winding Snake £6,400.00

Vision & Voice       Live Music Now Wales  £4,000.00

NEETS Filmmaking Project      Big Learning Company £3,500.00

Film Ability       Zoom Cymru £3,960.00

A D D Y S G  –  C R A I D D

C Y F A N S W M  Y R  H O l l  D D Y F A R N I A D A U  A D D Y S G  A  R O D D W Y D    £15,000

P R O S I E C T        Y M G E I S Y D D   D Y F A R N I A D

Zoom Cymru Core Funding     Zoom Cymru  £5,000.00 

Iris Prize Core Funding      The Festivals Company £10,000.00 

C Y F A N S W M  D Y F A R N I A D A U  C P D  G O R W E l I O N  A  R O D D W Y D   £25,736

C Y F A N S W M  D Y F A R N I A D A U  P R O S I E C T A U  G O R W E l I O N  A  R O D D W Y D   £33,000



D Y F A R N I A D A U 
C Y L L I D O

S I N E M Â U 

C Y F A N S W M  Y R  H O l l  D D Y F A R N I A D A U  A  R O D D W Y D  I  S I N E M Â U   £102,351

L L E O L I A D            D Y F A R N I A D

Chapter Arts Centre  £23,000.00

Aberystwyth Arts Centre  £16,000.00

Theatr Clwyd  £11,500.00

Theatr Mwldan  £9,351.00

Taliesin Arts Centre £8,000.00

Galeri Caernarfon £3,000.00

Wyeside Arts Centre £4,000.00

Torch Thearte  £4,800.00

Pontardawe Arts Centre £3,500.00

Scala   £4,000.00

Theatr Gwaun   £3,000.00

Riverfront Newport £2,200.00

Barry Cine Memo £2,000.00

Penarth Pier Pavillion £2,000.00

Neuadd Dwyfor, Pwllheli  £2,000.00

Theatr Ucheldre £2,000.00

The Welfare  £2,000.00

C Y F A N S W M  Y R  H O L L  D D Y F A R N I A D A U  A  R O D D W Y D 
I  D D I G W Y D D I A D A U  A R B E N N I G      £7,621.73

D I G W Y D D I A D A U  A R B E N N I G

D I G W Y D D I A D           D Y F A R N I A D

Pembrokeshire Outdoor Cinema Events x3  Torch Theatre £1,500.00

Arts Connection: Screening/Workshop days  Art Connection  £1,200.00

The Globe Cinema Event x 2 films   Made in Roath £600.00

Dan Y Wenallt Premiere     Chapter Arts Centre  £1,871.73

Luna screening + Dave McKean Q&A   Theatr Mwldan Film Society  £300.00

Iran New Year       Wales One World  £1,500.00

Routes: Dancing to New Orleans + Alex Reuben Q&A Maynard £650.00

C Y F A N S W M  Y  D Y F A R N I A D A U  A  R O D D W Y D  I  W Y l I A U     £58,500

G W Y L I A U

G Ŵ Y l        Y M G E I S Y D D    D Y F A R N I A D

Abertoir Film Festival     Aberystwyth Arts Centre £15,000.00

Cardiff Big Mini Film Festival     Bulldozer films   £2,500.00

Iris Prize 2013 (Festivals Company)   The Festivals Company  £9,000.00

Hay Festival of British Cinema     Borderlines   £7,500.00

Wales One World Film Festival     Wales One World  £9,000.00

The Wales Film Festival Youth Network (TWFFYN)   Zoom/PICS/Scala  £15,500.00

C R Y N O D E B  A R I A N N O L

Incwm         2,102,111 2,224,918

Gwarged Gros        23,500 538,108

Diffyg Ariannol Gweithredu      (275,672)  (33,159)

Diffyg ariannol ar weithgareddau arferol cyn trethiant   (274,905) (31,956)

Diffyg ariannol a gadwyd ar gyfer y flwyddyn ariannol   (275,058) (32,197)

Gwarged a gadwyd ac a ddygir ymlaen     709,504 741,701

Gwarged a gadwyd ac a garir ymlaen     434,446         709,504

Treuliau Uniongyrchol       (2,078,611) (1,686,810)

Treuliau Gweithredu       (299,172) (571,267)

Llog Sy’n Dderbyniadwy       767  1,203

Treth ar warged ar weithgareddau arferol    (153) (241)

2014 (£)2015 (£)

C Y F R I F  I N C W M  A  G W A R I A N T  A R  G Y F E R  Y  F L W Y D D Y N  S Y ’ N  G O R F F E N  3 1  M A W R T H  2 0 1 5

Cronfeydd yr aelodau       434,446 709,504

Cronfeydd wrth gefn
Incwm a Gwariant       709,504      741,701
Cronfeydd eraill wrth gefn      (275,058)      (32,197)

Asedau Net        434,446     709,504

Asedau cyfredol net       420,550     692,315

Credydwyr: symiau’n ddyledus o fewn un flwyddyn   (1,864,083)  (1,881,896)

Asedau Cyfredol
Stociau         1,650          1,650
Dyledwyr        854,682      650,417
Arian parod yn y banc ac mewn llaw     1,428,301    1,922,144

Asedau Sefydlog
Asedau Diriaethol       13,896 17,189

Mantolen ar 31 Mawrth 2015 2014 (£)2015 (£)

FFILM CYMRU WALES   with funding from   BFI   THE NATIONAL LOTTERY   and   ACW   present   DADDY’S GIRL   FLICK   SLEEP FURIOUSLY   A BOY CALLED DAD   I KNOW YOU KNOW   MUGABE 
AND THE WHITE AFRICAN   I AM SLAVE   THIRD STAR   SEPARADO!   PATAGONIA   SUBMARINE   THE BRITISH GUIDE TO SHOWING OFF   RESISTANCE   HUNKY DORY   THE GOSPEL OF US   
IN THE DARK HALF   WE WENT TO WAR   KELLY + VICTOR   L’HISTOIRE DE NOS PETITES MORTS   THE MACHINE   ANOTHER ME   THE CANAL   AMERICAN INTERIOR   BYPASS   SET FIRE TO 
THE STARS   BASTARDS   ALFRED + JAKOBINE   Film Festivals   ABERTOIR HORROR FESTIVAL   IRIS PRIZE FESTIVAL   WOW FILM FESTIVAL   THE WALES FILM FESTIVAL YOUTH NETWORK   
THE HAY FESTIVAL OF BRITISH CINEMA   CARDIFF MINI FILM FESTIVAL   Cinemas   CHAPTER ARTS CENTRE   ABERYSTWYTH ARTS CENTRE   THEATR MWLDAN   CLWYD THEATR CYMRU   
TALIESIN ARTS CENTRE   WYESIDE ARTS CENTRE   GALERI   RCT THEATRES   RIVERFRONT   SCALA   THE TORCH   PONTARDAWE ARTS CENTRE   THEATRE HARLECH   Film Education   MEDIA 
EDUCATION WALES   GRITTY REALISM   WINDING SNAKE   ZOOM CYMRU   PONTIO   HIJINX   WJEC   DAWN   Film Schemes   INTO FILM   FILM IN AFAN   FILM JUNCTION   CINEMATIC   LAUNCHPAD        

Prif Weithredwr

Cynorthwyydd Gweithredol

Rheolwr Cyfathrebu a Digwyddiadau

Pennaeth Datblygu Sector Creadigol

Rheolwr Cynhyrchu a Phrosiectau Arbennig

Rheolwr NET.WORK Talent

Swyddog Gweithredol Datblygu

Cydlynydd Talent

Pennaeth Cynulleidfa, Addysg ac Adfywio Dros Dro

Cydlynydd Cynulleidfa, Addysg ac Adfywio

Rheolwr Prosiect Ffilm yn Afan

Rheolwraig Cyllid

Gweinyddwr Cyllid

P A U l I N E  B U R T

A N G H A R A D  W I L L I A M S

B E N  H O O P E R 

H A N N A H  T H O M A S 

A D A M  P A R T R I D G E

T R A C Y  S P O T T I S W O O D E

K I M B E R l E Y  W A R N E R

K A T H E R I N E  P I T H E R

G A V I N  J O H N S O N

N I C O L A  M U N D A Y

C A R O L I N E  B E R N E Y - L A N E

G A I L  R E E D

M I C H E L L E  G R E E N

